
				এই পাতাটির মুদ্রণ সংশোধন করা প্রয়োজন। 
- | Sgd: ዓ
মৰ্ম্মভ্যাস । লিপির আবশ্যক অংশ-সমূহের মৰ্ম্ম নিমে প্ৰদান করিতেছি ; যথা,-
(৭) সুবর্ণাদি এত বহুল পরিমাণে দান করিতেন যে, পৃথু, রাঘব এবং অপরাপর প্রসিদ্ধ নৃপতিগণের খ্যাতিও পরিমান হইয়াছিল।
(৯) সমুদ্র-গুপ্ত ধনদ এবং অন্তকের সমকক্ষ ছিলেন। পৃথিবীর তাৎকালিক সমস্ত নৃপতিকে তিনি পরাজিত করিয়া তাহদের সমস্ত বিত্ত-সম্পত্তি তিনি হরণ করিয়াছিলেন ।
(১৩) তিনি সাহসে অতুলনীয়, রাজনীতিতে বিশারদ এবং অশেষ ধৰ্ম্মপরায়ণ ছিলেন। তিনি রাজ্যোচিত বিবিধ অনুষ্ঠানে যশস্বী হইয়াছিলেন ; তাহার অপ্ৰতিহত শক্তি প্ৰতিহত করিবার সামর্থ্য কাহারও ছিল না ।
(১৭) তাহার পত্নী ধৰ্ম্ম প্ৰাণা পতিপরায়ণা ছিলেন। তাহাতে মনুষ্যত্ব এবং মহত্ত্ব মূৰ্ত্তিমান ছিল। তিনি বহু হয় হস্তী রত্ন ধন ধান্য প্রভৃতিতে সমৃদ্ধিযুক্ত ছিলেন ; বহু পুত্রপৌত্ৰাদির কলকণ্ঠে তঁহার রাজ প্ৰাসাদ সর্বদা মুখরিত থাকিত ।
(২১) তাহার সমর্যকৰ্ম্ম পরাক্রমমণ্ডিত এবং তাহার যশ:-জ্যোতিতে দিজুণ্ডল উদ্ভাসিত ছিল। র্তাহার বৈরিগণ স্বপ্নেও তাছার পরাক্রমের বিষয় চিন্তা করিয়া ভয়ে অভিভূত হইত।
(২৫) তাহার প্রমোদ নগর “এরিকিণ’ নগরে, তাহার গৌরবচিহ্নস্বরূপ এই শিলালিপি প্রতিষ্ঠিত হইল ।
张
s
সমুদ গুপ্তের রাজ্য-কাল । সমুদ্র-গুপ্তের রাজ্যকাল নির্দেশে সমস্যায় পড়িতে হয়। সে সম্বন্ধে কোনও বিশিষ্ট প্রমাণ বৰ্ত্তমান না থাকায় নানা বিতর্কের সূত্ৰপাত দেখিতে পাই ।
প্ৰথম চন্দ্র-গুপ্তের রাজ্যকাল ২৫ বৎসর ধরিলে, তঁাহার মৃত্যুর পর সমুদ্র-গুপ্তের রাজ্যপ্ৰাপ্তি ৩৩৫ খৃষ্টাব্দে নির্দিষ্ট হইতে পাবে। চীনা-ভাষার গ্ৰন্থ-পত্রের আলোচনায় সিলভেন লেভি সপ্রমাণ করেন-সমুদ্র-গুপ্ত সিংহলরাজ মেঘবর্ণের সমসাময়িক ছিলেন। কিন্তু ভিন্সেণ্ট স্মিথের মতে সমুদ্র-গুপ্ত ৩২৬ খৃষ্টাব্দে রাজ্য লাভ করেন। উজেসিংহের গণনার অনুসরণে ভিন্সেণ্ট স্মিথ ৩৩২ খৃষ্টাব্দে মেঘবর্ণের লোকান্তরকাল নির্দেশ কবিয়াছেন।
ডক্টর ফ্লিট, নানা বিতর্কের পর মেঘবর্ণের রাজত্বকাল ৩৫১-৭৯ খৃষ্টাব্দ স্থির করিয়াছেন । তাহাতে সমুদ্র-গুপ্তের রাজ্যপ্ৰাপ্তি ৩৩৫ খৃষ্টাব্দে নিদিষ্ট হয়। কিন্তু এলাহাবাদের লিপি হইতে বুঝিতে পারি,-দিগ্বিজয়ের পর সিংহল-রাজের দূত মগধের রাজধানীতে আগমন করিয়াছিলেন। তাহাতে ৩৩০ খৃষ্টাব্দে দূতের আগমন প্ৰতিপন্ন হয়। কিন্তু ফ্লিটের গণনায়, সমুদ্র-গুপ্তের রাজ্যকালের শেষভাগে দূতের আগমন স্থির হইয়া যায়।
সুতরাং সৰ্ব্বসামঞ্জস্য রক্ষা করিতে হইলে, সমুদ্র-গুপ্তের সিংহাসনাধিরোহণ-কাল ৩৩৫ বা ৩৪০ খৃষ্টাব্দে এবং লোকান্তর কাল ৩৮০ অথবা ৩৮৫ খৃষ্টাব্দে নির্দেশ করিতে হয়। কিন্তু কেহ কেহ সমুদ্র-গুপ্তের লোকান্তর-কাল ৩৭৫ খৃষ্টাব্দে নির্দেশ করেন।
চন্দ্ৰ-গুপ্ত যেমন সমুদ্র-গুপ্তকে তঁহার উত্তরাধিকারী নির্বাচিত করিয়াছিলেন ; সমুদ্র-গুপ্ত

				 এই পাতা শেষ সম্পাদিত হয়েছে ১৭:১৫টার সময়, ৮ নভেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

